
Nunatta avataanut siogganik niogqutegarsinnaalernissaq pillugu Naalakkersuisut
UPA2020-mut iliuusissatut pilersaarummik sagqummiusseqqullugit
pegqunnegarnissaannik Inatsisartut aalajangiiffigisassaattut siunnersuut.
(Inatsisartunut ilaasortag Aggaluk Heilmann, Atassut)

Akissuteqaat
(Aatsitassanut Suliffeqarnermullu Naalakkersuisoq)

Siullermeernegarnera
Aallarniutigalugu Inatsisartunut ilaasortap Aqgaluk Heilmannip Atassummeersup
aalajangiiffigisassatut siunnersuutegarneranut Naalakkersuisut qutsavigaat.

Sermersuup aanneraneersunik siogganik seqummaarissunik, ilaatigut siogganik aammalu
maskiinanik atuinani aammalu CO»-p pilersitarinngisaanik sermersuup pilersitaanik
gaarsumik seqummaarissunngortitsinerata kingunerisaanik, sermip aanneraneersunik
gajuusaasanngorsimasunik, pegarfinni  niuernermik  tunngaveqartumik periarfissat
Naalakkersuisut sammivaat.

Kalaallit Nunaanni siogganik katersinissaq siunissamut takorluugaannaanngilag, kisianni
aatsitassarsiorluni suliaavoq ingerlasog. Suliffeqarfiit beton-imik tunisassiortut aammalu
beton-imik niogqutissianik kiisalu ujaraagganik, ujagganik aatsitassanillu assigisaannik
Kalaallit Nunaanni agqusinniornermi illuliortiternermilu atortussatut pilersuisut, ilaatigut
siogganik katersinissaat aatsitassanut ikummatissanullu inatsimmi 8§ 47 naapertorlugu,
Naalakkersuisut akuersissuteqarfigisareerpaat.

Tamatuma saniatigut kommunit Kalaallit Nunaanni atuinissaq siunertaralugu ingerlatanik
taamaagataannik suliagarnissaat Aatsitassanut ikummatissanullu inatsimmi § 46
naapertorlugu  Naalakkersuisut  akuerisinnaavaat.  Pisuni  marluusuni ilaatigut
akuersissummik pegarnissaq piumasagaataanani siogganik katersineq
ingerlanneqgarsinnaavoq, kisianni siogganik katersineq isumannaallisaaneq, peqqissuseq
avatangiisillu eggarsaatigalugu isumannaatsumik ingerlanneqgartussaavoq.

Suliassami avammut niogquteqgarnissaq siunertaralugu sioqganik  katersiviusumi,

aatsitassarsiorluni suliassatut nalinginnaasunut piumasaqaatit
naammassinegarsimasussaapput. Tamatuma kingunerisaanik akuersisumik pegarnissaq
aamma royalty-nik akiliinissaq, matusinissamullu pilersaarutit

akuersissutegarfiginegarnissaat,  qularnaveeqqusiissummik  toqggorsivimmiititsinissag,
ingerlatassanut akuersissutegarnissaq, Avatangiisinut sunniutaasussanik nalilersuinerup
(VVM) akuersissuteqgarfiginegarnissaa, Inuiagatigiinni piujuartussamik iluaqutaasumik
sunniutaasussanik  nalilersuinerup  (VSB)  akuersissuteqarfiginegarnissaa, tamanut
ammasumik tusarniaanerit, tusarniaaneq pillugu nalunaarusiamik suliagarnissaq kiisalu
'Impact Benefit Agreement' (IBA) isumagatigiissutiginegarnissaa, piumasagaataapput.

Paasissutissiissutigineqgarsinnaavoq namminersorlutik suliagartut sermip aanneraneersunik
seqummaarissunik soqutiginnillutik takutereersimammassuk; aammalu Kalaallit Nunaanni
aatsitassarsiorluni suliassat, sapinngisamik namminersortut aningaasaliinerinik aammalu
akileraarutinit aningaasanik akuutitsinani annaasagarsinnaanernik,
aallaaveqgartinnegartariagartut, pingaartumik Naalakkersuisut politikkeraat.

Naalakkersuisut siunissami aatsitassarsiorluni suliassanut periarfissanik aallarniutaasunik
De Nationale Geologiske Undersggelser for Danmark og Grgnland (GEUS) sulegatigalugu
nalilersuipput. Tamanna tunngavigalugu sermip aanneraneersunik seqummaarissunik,
soorlu assersuutigalugu siogganik, Kkatersinissamut periarfissanik — misissuinissaq
Naalakkersuisut kissaatigaat. Misissuineq assersuutigalugu nunap sannaanut, piiaanermi
periaatsinut, sioqganik katersinermi avammullu niogqutegarnermi assartuussinermut
aningaasartuutinut aamma imminut akilersinnaassutsimut tunngasunik imagarsinnaavog.
Aammattaag misissuinerup avatangiisinut tunngasut aalajangersakkallu attuumassuteqartut
tamarmik nassuiaataannik imagarnissaa naleqquttoq Naalakkersuisut isumagarput.

Kisiannili Naalakkersuisut ogaatigisariagarpaat, siogganik avammut niogqutegarnissaq
siunertaralugu iliuusissanut pilersaarummik suliagarneq ukioqg manna
aallartinnegarsinnaanngimmat, tamannalu  UPA2020-mut iliuusissanut pilersaarut
naammassinegassappat,  pisariagarpoq. Tamatumunnga  pissutaavoq isumalluutit
pisariagartut 2019-imut suliassanut allanut atugassanngortinnegarnerat. Kisiannili 2020-imi
aallartittumik iliuusissanut pilersaarutip suliarinegarnissaanut aammalu UKA 2020-mut
naammassineqgarnissaanut pilersaarusiornissag missingersuusiornissarlu Naalakkersuisut
Kissaatigaat.

Tamanna tunngavigalugu Naalakkersuisut inassutigaat Inatsisartut siunnersuut ilusimisut
iluseqartillugu tapersissanngikkaat.

Tamatumunnga taarsiullugu Naalakkersuisut allannguutissatut siunnersuut manna
sagqummiuppaat:

Sioqganik avammut niogqutegaratarsinnaanissamut iliuusissanut pilersaarummik
Naalakkersuisut UKA 2020-mut sagqummiusseqqullugu pegqunegarnissaat pillugu
Inatsisartut aalajangiiffigisassaattut siunnersuut.



